
As bases da erradicación. Un retroceso 
de máis de vintecinco anos.

As bases para a elaboración do 
decreto do plurilingüismo, apro-
badas con nocturnidade e ocul-
tamento polo Consello da Xunta 
do pasado día 30 de decembro, 
en pleno período de descanso 
do Nadal, supoñen un retroceso 
absoluto con respecto a todos 
os decretos aprobados desde 
a promulgación, en 1983, da Lei 
de Normalización Lingüística, 
retrotraendo así o uso do noso 
idioma á época franquista. Es-
tas bases conculcan a lexislación 
existente e o propio Estatuto de 
Autonomía e perseguen a elimina-
ción do noso idioma como lingua 
útil, desterrándoa do sistema edu-
cativo e despoxándoa de todos os 
dereitos, de tal maneira que non 
se afi ance e gañe novos falantes 
entre as xeracións máis novas.

As bases presentadas por Fei-
joo reducen o uso do galego 
nas aulas do 50% previsto no 
Decreto 124 e no Plan Xeral de 
Normalización a un 30%. Mais o 
articulado está disposto para que 
nin sequera se cumpra esta por-
centaxe e pase a ser a lingua de 
materias menos recoñecidas e 

valoradas socialmente. A porcen-
taxe recollida para a nosa lin-
gua nestas bases, establece un 
retroceso de case trinta anos, 
pois sitúanos no marco lexislativo 
de 1983, o Decreto 135 que des-
envolvía a Lei de Normalización 
no ensino, xa que as ordes poste-
riores que desenvolveron este De-
creto, a de 31 de agosto de 1987 
e a 1 de marzo de 1988, recollían 
unha maior presenza do noso idio-
ma. 

En Infantil, elimínase a obriga do 
50% de presenza do galego nos 
contornos castelán falantes, polo 

que, na práctica, o galego desapa-
recerá destas aulas. En Primaria 
o galego pasa a ser unha lingua 
residual, ao deixar de ser o idioma 
de docencia de materias como Co-
ñecemento do Medio, que se viña 
impartindo en galego desde 1987, 
ou Matemáticas, ademais de que 
as ordes do 87 e o 88 establecían 
outras materias ou áreas a maio-
res, polo que se poderían impartir 
en galego máis de dúas materias 
e acadar o 50 % do horario lectivo, 
algo que coas bases presentadas 
hoxe é claramente inviábel. Na 
ESO expúlsase o galego de mate-
rias como Ciencias Sociais, tamén 

PAREMOS O DECRETAZO CONTRA O GALEGO. FOLGA XERAL NO ENSINO O 21 DE XANEIRO



confederación intersindical galega
2

XANEIRO 2010

desde 1987, ou Matemáticas e no 
Bacharelato e na FP a proposta 
remite a tempos anteriores a 1987, 
en que se recollían nominalmente 
que dúas materias se debían im-
partir en galego, regulamentación 
ampliada polo Decreto do 95 que 
incrementaba as materias a im-
partir en galego. 

Non nomear as materias a im-
partir en galego é unha clara in-
volución. Despois da vixencia dos 
Decreto 135/1983 e do 247/1995 
comprobouse efectivamente que 
o feito de non nomear as materias 
a impartir en galego traducírase 
na práctica nun incumprimento 
do recollido na norma, polo que 
se reclamara a necesidade de 
establecer con nomes e apelidos 
cales eran as materias a impartir, 
conquista acadada co Plan Xeral 
e o Decreto 124 que agora estas 
bases botan por terra.

De moi grave debemos cuali-
fi car o retroceso que se pre-

tende ao respecto do uso do 
galego nos centros, pois deixa 
de ser o idioma da administra-
ción educativa, o que supón un 
retroceso mesmo respecto do pri-
meiro decreto do ano 1983, e da 
orde que o desenvolveu, de 1987, 
aprobada cun goberno de Alian-
za Popular, onde se mencionaba 
expresamente que o galego “é 
tamén a lingua da Administración 
educativa” (artigo 1º), que “Os 
centros de ensino de toda Galicia 
farán da lingua galega o vehículo 
de expresión normal nas súas ac-
tividades internas e externas” (ar-
tigo 2º), ou que a documentación 
dos centros “redactarase en lingua 
galega” (artigo 4º). Fronte a isto as 
bases presentadas por Feijoo fa-
lan exclusivamente de potenciar e 
fomentar o uso da lingua galega.

Outra das involucións máis sig-
nifi cativas que recollen estas 
bases é que o alumnado pode-
rá usar nas materias impartidas 
en galego a lingua ofi cial da súa 
preferencia, retrotraéndonos a un 

período anterior a calque-
ra lexislación, 

pois nas 

ordes que desenvolveron o Decre-
to de 1983 se recollía que o alum-
nado empregaría nas materias 
impartidas en galego, este idioma 
nas súas manifestacións orais e 
escritas. Por certo que nada se 
di de cales poden ser os usos lin-
güísticos do alumnado nas mate-
rias impartidas en inglés, será que 
nese caso si terá que empregar a 
lingua en que se lle imparte do-
cencia?

As bases presentadas, ademais, 
falan do fomento da publicación 
de materiais en castelán ou mu-
dan a denominación dos equipos 
de normalización lingüística, que 
pasan a chamarse de “dinamiza-
ción”, cando o seu cometido fun-
damental debería ser planifi car a 
normalización. 

INCUMPRIMENTO DO MARCO 
XURÍDICO 

Por todo o exposto é compro-
bábel que estamos ante unha 
proposta preautonómica, que 
incumpre a lexislación vixente, 
así a Lei de Normalización Lin-
güística, que no seu artigo 3.2 afi r-

ma expresamente que ‘as auto-
ridades educativas arbitrarán 
as medidas encamiñadas a 
promover o uso progresivo do 

galego no ensino’. A Lei 
de Normalización fala 

do uso progresivo 
na regulamentación 
da nosa lingua, por 
este motivo unha 
nova regulamen-
tación terá que ir 

máis alá do que di o decreto do 83, 
o do 95 e mesmo o que recollía o 
do 2007. 

Pero tamén se está a incumprir 
o propio Estatuto de Autonomía, 
que nos seus artigos 5.1 e 5.3 es-
tabelece que “os poderes públicos 
potenciarán o emprego do galego 
en todos os niveis da vida pública, 
cultural e informativa e disporán 
os medios necesarios para facili-
tar o seu coñecemento”, cuestión 
que obviamente este borrador non 
recolle. 

Ao tempo, conculca o artigo 27 do 
Estatuto de Autonomía que di que 
lle compete á Comunidade Au-
tónoma Galega “exclusivamente 
a promoción do ensino da lingua 
galega”, que se incumpre cando 
se di que se quere trasladar esa 
potestade aos pais e nais. 

A FALACIA DO TRILINGÜISMO 

A proposta de que se impartan 
as materias nun 30% en espa-
ñol, noutro 30% en galego e 
noutro 30% en inglés é unha 
medida segregacionista, elitista 
e discriminatoria que non suporá 
un mellor aprendizaxe do inglés 
senón un incremento do fracaso 
escolar, unha diferenciación entre 
centros e a división do profesora-
do. 

A CIG-Ensino considera que esta 
proposta é aberrante desde o pun-
to de vista pedagóxico e inaceptá-
bel socialmente, porque provocará 
importantes desigualdades. Como 
se pode xustifi car que cun fracaso 
escolar do 25% e cun baixo do-
minio do inglés se pretenda vehi-
culizar o ensino neste idioma en 
materias en que o alumnado ten 

difi cultades para comprender con-
ceptos e asimilar contidos?. A pro-
posta do trilingüismo o único que 
persegue é reducir a presenza do 
galego como lingua vehicular no 
ensino, dando ao inglés un estatus 
superior ao do galego. 

Por outro lado non é este o me-
canismo para mellorar a apren-
dizaxe das linguas estranxeiras, 
cuestión que pasa necesariamen-
te por unha redución do número 
de alumnos por aula ou o fomento 
de recursos destinados á aprendi-
zaxe de idiomas, como os labora-
torios dos que carecen a maioría 
dos centros.

QUE SUPOÑEN AS BASES 
PRESENTADAS POLO PP?

1. Que o goberno elude as 
súas responsabilidades e 
traslada o confl ito aos centros 

educativos coa intención de 
crear unha fractura social e 
potenciar a desaparición do 
noso idioma do ensino. 

A CIG-Ensino denuncia que co 
novo modelo que pretende implan-
tar o PP desde o goberno da Xunta 
de Galiza, trasládalle a responsa-
bilidade de decidir sobre o uso do 
noso idioma aos centros educati-
vos, o que suporá grandes confl i-
tos entre profesores, pais e nais. 
É unha manobra intencionada que 
pretende facer inaplicábel e inal-
canzábel calquera regulación do 
uso do noso idioma. Entre outros 
problemas, os centros terán difi -
cultades para ordenar as materias 
a impartir en galego cando aproxi-
madamente un 10% do profesora-
do non coñece o seu destino até o 
propio mes de setembro. 

Estamos ante unha desregulación 

do sistema educativo que obede-
ce á aplicación da doutrina neoli-
beral á planifi cación e ordenación 
do sistema educativo. O ensino en 
galego non lle corresponde decidi-
lo ás nais e aos pais, lembremos 
as sentenzas do Tribunal Superior 
de Galicia en 2007, ratifi cada polo 
Supremo en 2009, pechando así a 
vía xurídica sobre a demanda dal-
gúns pais a que os seus fi llos non 
fosen escolarizados en galego: 
“a educación constitúe, en termos 
xerais, unha actividade regulada. 
Deste xeito, o dereito á educación 
que a Constitución garante non 
supón  que a actividade presta-
cional dos poderes públicos nesta 
materia poida estar condicionada 
pola libre opción dos interesados 
da lingua docente. E por iso os po-
deres públicos -o Estado e a Co-
munidade Autónoma- están facul-
tados para determinar o emprego 
das dúas linguas que son coofi cia-

les nunha Comunidade Autónoma 
como linguas de comunicación no 
ensino, de conformidade coa re-
partición competencial en materia 
de educación”

A Consellaría, con estas bases, 
realiza unha manobra para desen-
tenderse da súa responsabilidade 
respecto da normalización e tras-
ládaa aos centros que verán mul-
tiplicado o seu traballo con maior 
burocracia e cunha clara instru-
mentalización dos pais por parte 
da Administración educativa. 

A CIG-Ensino considera que estas 
bases son unha desconsideración 
co profesorado, que deixa de ser 
referente ou modelo idiomáti-
co, botando, ademais, por terra 
o esforzo feito para formarse e 
elaborar materiais. Precisamente 
respecto do material didáctico, li-
bros de texto e demais material de 

apoio, haberá materias sen libros 
de texto en galego ou material to-
talmente insufi ciente en diferentes 
materias. 

2. Converter o galego nunha 
lingua de museo coa 
pretensión de acadar a total 
substitución lingüística.

Para a CIG-Ensino estas bases 
para un novo decreto perseguen a 
eliminación do noso idioma como 
lingua útil, o seu desterro do siste-
ma educativo, despoxalo de todos 
os dereitos e evitar que a nosa 
lingua se afi ance e gañe novos fa-
lantes. O odio e a fobia do PP e do 
goberno galego polo noso idioma 
preténdese disfrazar de trilingüis-
mo, inventándose unha realida-
de sociolingüística inexistente na 
que a lingua propia pasa de ser 
marxinada, aldraxada, expulsada 

de moitos usos e mesmamente 
agredida, ao cinismo de dicir que 
é supostamente a lingua  agresora 
e que está invadindo o seu propio 
territorio. 

A CIG-Ensino considera que esta 
proposta é gravísima porque se fai 
ademais cando o idioma perde ga-
lego falantes de forma alarmante. 
Os datos do Mapa Sociolíngüísti-
co de Galicia ou o censo de po-
boación de 2001 non deixan lugar 
a dúbidas.

Segundo o Mapa Sociolingüístico 
de Galiza (MSG) elaborado pola 
Real Academia Galega en doce 
anos (do 1992 ao 2004) duplicouse 
o número de persoas que “nunca 
fala en galego” do 13 ao 25,8 por 
cento. Nese mesmo período de 
tempo diminuiu á metade o núme-
ro de persoas que din “falar habi-
tualmente en galego” (do 30,5 ao 
16%). Sumandos as persoas que 
din “falar só galego” (16%) e “máis 
galego” (22,9%) produciuse unha 

Só
galego

Máis
galego

Máis
castelán

Só
castelán

MSG 92 30,5 30,5 26 13
MSG 04 16 22,9 35,3 25,8

Táboa sobre a evolución do Mapa Sociolingüístico no perído 1992-2004

caída nin máis nin menos de 22,1 
puntos no uso habitual do galego 
con respecto ao ano 1992. 

Tamén o proxecto Galbreus (fi -
nanciado pola Dirección Xeral de 
Educación e Cultura da Comisión 
Europea, para estudar o nivel de 
uso de galego, bretón e vasco 
entre os escolares e dirixido en 
Galiza polo lingüista Xosé Ramón 
Freixeiro Mato quen presentou as 
conclusións en 2002), fornécenos 
datos sobre a evolución do uso do 
noso idioma entre os máis novos:

Só un 10,1 % de rapazas  
e rapaces se declaran monolin-
gües en galego e só un 8,8 % 
que se desenvolven por igual 
nos dous idiomas. 

Un 19 % só recibe en ga- 
lego a clase de galego; o 49 % 
menos de 6 horas de clase e o 

65% menos de 12 horas, sobre 
un cómputo semanal de 32 ho-
ras de docencia.

Aínda podemos engadir os  
datos recollidos no Informe do 
Consello Escolar de Galicia:

Educación Infantil: só o  
33% do alumnado usa habitual-
mente máis o galego.

Educación Primaria:  só o  
36% do alumnado usa habitual-
mente  máis o galego 

E.S.O.: o alumnado que  
usa máis o galego nas aulas 
non supera o 27%.

O profesorado que usa o  
galego oralmente nas aulas de 
Infantil e Primaria non supera o 
22,10%.

Só un dato: en dez anos a nosa 
lingua sufriu un retroceso do 
50% como lingua inicial das ga-

legas e dos galegos e fronte a 
isto o PP no canto de potenciala 
e promovela, teima en  despres-
tixiala e reducir a súa presenza 
co obxectivo de que o seu uso 
se reduza aínda máis. 

Estamos pois, ante unha medida 
que pretende ser o colofón a unha 
folla de ruta que ten como obxec-
tivo eliminarlle ao galego todos os 
resortes legais que foi conquis-
tando. Só desde a pretensión de 
exterminar o noso idioma se pode 
partir dunha suposta situación de 
normalidade e non do real con-
texto sociolingüístico de diglosia. 
Como se pode lexislar sen ter en 
consideración a historia dos últi-
mos cinco séculos, unha historia 
en que o noso idioma foi perse-
guido, prohibido, proscrito, como 
o continúa sendo hoxe, marxinado 

TODAS E TODOS 
Á FOLGA O 21!

de moitos hábitos, espazos e usos 
públicos?. 

Este cinismo do goberno do PP só 
se entende se a fi nalidade que se 
persegue é que o galego deixe de 
ser unha lingua de uso normal e 
pase a ser unha peza de museo 
coa pretensión de acadar a total 
substitución lingüística en lugar da 
normalización. De aí que se inven-
te e difunda unha falsa realidade 
na que se nos quere convencer de 
que o galego goza dos mesmos 
dereitos, usos e estatus que o es-
pañol. 

FOLGA XERAL NO ENSINO 
CONTRA AS BASES DO 
DECRETAZO CONTRA O 

GALEGO

Como temos declarado reiterada-
mente, a CIG-Ensino non par-
ticipará en contubernios nin 
en manobras confusionistas  
que comporte  avalar calquera 

medida que signifi que algún 
retroceso. Para A CIG-Ensino 
non hai consesos nin acordos 
posibeis senón se parte, como 
mínimo, do acadado co decreto 
124/2007.

Por este motivo, seguimos esixin-
do o mantemento do Decreto 
124 e a súa aplicación, como úni-
ca medida efectiva neste momen-
to para frear a perda de falantes 
do noso idioma e iniciar un pro-
ceso de recuperación da lingua..
Aínda sabedores de que  nunha 
situación diglósica como a galega, 
o futuro do noso idioma pasa por-
que todas as materias se impartan 
en galego. Só así conseguiremos 
unha verdadeira normalización lin-
güística. En coherencia con esta 
necesidade facemos un chama-
mento ao profesorado para que 
continúe a impartir aulas en ga-
lego, independentemente das ma-
nobras de erradicación iniciadas 
desde a Consellaría coa presenta-

ción destas bases. O profesorado 
terá o apoio da CIG-Ensino que 
estará á súa disposición. 

Facemos un chamamento a par-
ticipar na folga que temos con-
vocado,  como parte integrante 
da  Plataforma Queremos Gale-
go, o próximo día 21 de xanei-
ro. Cómpre que desde os centros 
educativos e a través da comuni-
dade escolar, as manobras anti-
galegas do goberno do PP reciban 
cumprida resposta. Para paralizar 
este decretazo.

O 21 de xaneiro acode á folga e 
á manifestación que percorrerá 
as rúas de Compostela desde a 
Alameda ás 11:30 da mañá, acto 
no que volveremos lembrar as pa-
labras de Novoneira: 

Non,  a forza do noso amor non 

pode ser inúti!.

Nota: Habera servizo de autobuses desde as comarcas. Ponte en contacto co local de CIG da túa 
comarca para coñecer os horarios.

Santiago (Local Nacional)

Rua Miguel Ferro Caaveiro nº 10. 
Santiago de Compostela. cp.15706.
Tlf.  981576800  Fax. 981575839 
santiago@cig-ensino.com

A Coruña
Rúa Alfonso Molina s/n 
Tlf.  981169810 Fax. 981291735
15007. A Coruña
acorunha@cig-ensino.com

Baixo Miño
Praza da Guía 3, baixo
36780. A Guarda
Tlf.  986610465 Fax. 986610465
baixominho@cig-ensino.com

Morrazo
Rúa Atranco 19A, ench. 1
36947. Cangas
Tlf.  986302987 Fax. 986302987
morrazo@cig-ensino.com

Ferrol
Rúa Eduardo Pondal  41-43,
15403. Ferrol
Tlf.  981358750  Fax. 981358760
ferrol@cig-ensino.com

Lugo
Rda da Muralla 58, bxo.
27003. Lugo
Tlf.  982245023 Fax. 982253891
e-mail: lugo@cig-ensino.com

Ourense
P. de San Lázaro 12, 4º
32003. Ourense
Tlf.  988238350 Fax. 988222855
ourense@cig-ensino.com

Pontevedra
R.  Pasanteria 1, 2ºesq.
36002. Pontevedra
Tlf.  986861513 Fax. 986855050
pontevedra@cig-ensino.com

A Mariña
27700. Ribadeo
 Avda de Galicia 20, 1º
Tlf.  982129593 Fax. 982129593
amarinha@cig-ensino.com

Val de Monterrei
R.  Pedro González 5, 1º
32600. Verín
Tlf.  988412345 Fax. 988411013
verin@cig-ensino.com

Vigo
R.  Gregório Espino 47, bxo.
36205. Vigo
Tlf.  986827935 Fax. 986262844
vigo@cig-ensino.com

Salnés
R.  Alexandre Bóveda 2, 2º
36600. Vilagarcia
Tlf.  986505323 Fax. 986505323
salnes@cig-ensino.com

Os nosos locais


